
ಶ್ರೀಸಭಾಪತಿ ಸ್ತೋತ್ರಂ   ಚ
ಪತಂಜಲಿರುವಾಚ -

ಸುವರ್ಣಪದ್ಮಿನೀ -ತಟಾಂತ-ದಿವ್ಯಹರ್ಮ್ಯ  -ವಾಸಿನೇ
ಸುಪರ್ಣವಾಹನ-ಪ್ರಿಯಾಯ ಸೂರ್ಯಕೋಟಿ-ತೇಜಸೇ ।
ಅಪರ್ಣಯಾವಿಹಾರಿಣೇಫಣಾಧರೇಂದ್ರ -ಧಾರಿಣೇ
ಸದಾನಮಶ್ಶಿವಾಯತೇಸದಾಶಿವಾಯಶಂಭವೇ ॥ ೧॥
ಸತುಂಗಭಂಗ ಜಹ್ನುಜಾ ಸುಧಾಂಶುಖಂಡಮೌಳಯೇ
ಪತಂಗಪಂಕಜಾಸುಹೃತ್ಕೃಪೀಟಯೋನಿಚಕ್ಷುಷೇ   ।
ಭುಜಂಗರಾಜ-ಮಂಡಲಾಯಪುಣ್ಯಶಾಲಿ -ಬಂಧವೇ
ಸದಾನಮಶ್ಶಿವಾಯತೇಸದಾಶಿವಾಯಶಂಭವೇ ॥ ೨॥
ಚತುರ್ಮುಖಾನನಾರವಿಂದ-ವೇದಗೀತ-ಭೂತಯೇ
ಚತುರ್ಭುಜಾನುಜಾ-ಶರೀರ-ಶೋಭಮಾನ-ಮೂರ್ತಯೇ ।
ಚತುರ್ವಿಧಾರ್ಥ-ದಾನ-ಶೌಂಡತಾಂಡವ-ಸ್ವರೂಪಿಣೇ
ಸದಾನಮಶ್ಶಿವಾಯತೇಸದಾಶಿವಾಯಶಂಭವೇ ॥ ೩॥
ಶರನ್ನಿಶಾಕರ  ಪ್ರಕಾಶ ಮಂದಹಾಸಮಂಜುಲಾ
ಧರಪ್ರವಾಳ ಭಾಸಮಾನವಕ್ತ್ರಮಂಡಲ  ಶ್ರಿಯೇ  ।
ಕರಸ್ಪುರತ್ಕಪಾಲಮುಕ್ತರಕ್ತ    -ವಿಷ್ಣುಪಾಲಿನೇ
ಸದಾನಮಶ್ಶಿವಾಯತೇಸದಾಶಿವಾಯಶಂಭವೇ ॥ ೪॥
ಸಹಸ್ರ ಪುಂಡರೀಕಪೂಜನೈಕಶೂನ್ಯದರ್ಶನಾತ್ -

ಸಹಸ್ರನೇತ್ರ  ಕಲ್ಪಿತಾರ್ಚನಾಚ್ಯುತಾಯ  ಭಕ್ತಿತಃ  ।
ಸಹಸ್ರಭಾನುಮಂಡಲ -ಪ್ರಕಾಶ -ಚಕ್ರದಾಯಿನೇ
ಸದಾನಮಶ್ಶಿವಾಯತೇಸದಾಶಿವಾಯಶಂಭವೇ ॥ ೫॥
ರಸಾರಥಾಯರಮ್ಯಪತ್ರ  ಭೃದ್ರಥಾಂಗಪಾಣಯೇ
ರಸಾಧರೇಂದ್ರ ಚಾಪಶಿಂಜಿನೀಕೃತಾನಿಲಾಶಿನೇ ।
ಸ್ವಸಾರಥೀ -ಕೃತಾಜನುನ್ನವೇದರೂಪವಾಜಿನೇ

ಸದಾನಮಶ್ಶಿವಾಯತೇಸದಾಶಿವಾಯಶಂಭವೇ ॥ ೬॥
ಅತಿ ಪ್ರಗಲ್ಭ  ವೀರಭದ್ರ -ಸಿಂಹನಾದ ಗರ್ಜಿತ
ಶ್ರುತಿಪ್ರಭೀತ   ದಕ್ಷಯಾಗಭೋಗಿನಾಕ ಸದ್ಮನಾಮ್  ।
ಗತಿಪ್ರದಾಯ ಗರ್ಜಿತಾಖಿಲ-ಪ್ರಪಂಚಸಾಕ್ಷಿಣೇ 
ಸದಾನಮಶ್ಶಿವಾಯತೇಸದಾಶಿವಾಯಶಂಭವೇ ॥ ೭॥
ಮೃಕಂಡುಸೂನುರಕ್ಷಣಾವಧೂತದಂಡ-ಪಾಣಯೇ
ಸುಗಂಧಮಂಡಲಸ್ಫುರತ್ಪ್ರಭಾಜಿತಾಮೃತಾಂಶವೇ   ।
ಅಖಂಡಭೋಗ-ಸಂಪದರ್ಥಲೋಕ-ಭಾವಿತಾತ್ಮನೇ
ಸದಾನಮಶ್ಶಿವಾಯತೇಸದಾಶಿವಾಯಶಂಭವೇ ॥ ೮॥
ಮಧುರಿಪು-ವಿಧಿ ಶಕ್ರ ಮುಖ್ಯ -ದೇವೈರಪಿನಿಯಮಾರ್ಚಿತ-ಪಾದಪಂಕಜಾಯ ।
ಕನಕಗಿರಿ-ಶರಾಸನಾಯತುಭ್ಯಂ  ರಜತ ಸಭಾಪತಯೇನಮಶ್ಶಿವಾಯ ॥ ೯॥
ಹಾಲಾಸ್ಯನಾಥಾಯ ಮಹೇಶ್ವರಾಯ ಹಾಲಾಹಲಾಲಂಕೃತಕಂಧರಾಯ ।
ಮೀನೇಕ್ಷಣಾಯಾಃಪತಯೇಶಿವಾಯನಮೋ-ನಮಸ್ಸುಂದರ -ತಾಂಡವಾಯ ॥ ೧೦॥
॥ ಇತಿ ಶ್ರೀ ಹಾಲಾಸ್ಯಮಾಹಾತ್ಮ್ಯೇ    ಪತಂಜಲಿಕೃತಮಿದಂಸದಾಶಿವಾಷ್ಟಕಮ್  ॥

